
TEKNOLOGI terkini tayar kenderaan komersial. 

TAYAR kenderaan yang berkualiti tinggi penting bagi memastikan kelancaran 
pergerakan serta lebih selamat terutama buat kenderaan komersial seperti trak, lori 
dan bas yang kerap digunakan untuk membawa bebanan selain penumpang. 

Bebanan itu akan menyebabkan penjanaan haba tinggi terbentuk apabila berlaku 
sentuhan tayar pada rim seterusnya menyumbang kepada punca kerosakan. 

Bagi memaksimumkan penggunaannya, ada operator dan pemilik kenderaan itu 
akan memasang, menanggal dan melakukan pencelupan semula tayar. 

Perkara itu menyebabkan kawasan 'bead' tayar akan menjadi rapuh dan mudah 
rosak atau nilai 'casing' dan jangka hayat tayar tidak lama selain berpotensi 
kehilangan kedua-duanya. 

Untuk mengurangkan perkara itu, pengeluar terkemuka Jerman, Continental Tyres 
memperkenalkan tayar teknologi baharu model ContiSupRim. 

Ia membantu untuk lebih ketahanan tayar dan kekerapan celupan lebih baik serta 
kompaun jalur rim dengan anti penuaan untuk ciri fleksibel yang lebih kukuh. 

Dihasilkan di kilang Continental Tyres di India, kini teknologi Conti SupRim 
digunakan untuk semua jenis tayar radial. 

SESUAI bagi tujuan membawa barangan atau penumpang. 
Teknologi ini juga diuji oleh pelanggan dan ia empat kali lebih mudah dipasang 
berbanding tayar dihasilkan dengan permukaan konvensional. 

Ia juga tahan tiga kali ganda pada kawasan bead tebing bibir tayar seterusnya 
membantu mengurangkan kerosakan akibat proses pemasangan dan 
menanggalkannya. 

Untuk tayar konvensional, ketahanan bead sisi kebiasaannya akan merosot 
sehingga 75 peratus pada akhir hayat kitaran penggunaan pertamanya. 

Berbeza dengan Conti SupRim, jangka hayatnya lebih panjang dan ia menjimatkan 
kos kepada pemilik. 

Pengarah Urusan Continental Tyre Malaysia Andrea Somorova berkata, teknologi 
terbaharu itu meningkatkan daya saing dalam kalangan pemilik dan pengendali 
kenderaan selain sebagai keunggulan dalam inovasi. 

"Kami ingin memenuhi permintaan pengguna yang belum diterokai di pasaran 
Malaysia serta menawarkan penyelesaian berterusan untuk pelanggan sedia ada. 



PELBAGAI pilihan tayar trak dan bas. 
"Selain tayar yang lebih selamat, kukuh dan tahan lasak, teknologi ini menambah 
keyakinan untuk jangka masa panjang mereka," katanya. 

